
	Հիմք ընդունելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման N N1, 3, 4, 5, 9 և 9.1 հավելվածներում կատարել փոփոխություններ` համաձայն N N 1, 2, 3, 4 և 5 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրը:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՎԱՐՉԱՊԵՏ                                                                       Ն. ՓԱՇԻՆՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
Նախագծի նպատակը «Կուտակային կենսաթոշակների մասին» օրենքով սահմանված կարգով կուտակային հատկացումների կատարման ապահովումն է 2020 թվականի 1-ին կիսամյակում։

1.1. Կարգավորման հարաբերությունների ներկա վիճակը և առկա խնդիրները
Համաձայն «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» Կառավարության 26.12.2019թ. N 1919-Ն որոշման`«1102 Կենսաթոշակային ապահովություն» ծրագրի «12005Կուտակային հատկացումներ մասնակցի կենսաթոշակային հաշվին» միջոցառման գծով ըստ եռամսյակների նախատեսված են հետևյալ հատկացումները.
հազար դրամ
	Առաջինեռամսյակ
	Առաջինկիսամյակ
	Իննամիս
	Տարեկան

	18,658,142
	33,958,556
	51,983,055
	70,007,556



25.05.2020թ. դրությամբ կուտակային հատկացման գծով փաստացի ծախսը կազմել է 32.9  մլրդ դրամ՝ 1-ին կիսամյակի համար նախատեսված 33.9 մլրդ դրամի դիմաց: 
2020 թվականի 1-ին կիսամյակի մնացորդը՝ շուրջ 1 մլրդ դրամ, բավարար չէ մայիս և հունիս ամիսների համար հաշվարկված (հաշվարկվելիք) կուտակային հատկացումները ֆինանսավորելու համար:
Ըստ այդմ, անհրաժեշտություն է առաջացել հատկացնել լրացուցիչ միջոցներ 2020 թվականի մայիս և հունիս ամսիների համար հաշվարկված (հաշվարկվելիք) կուտակային հատկացումները ՀՀ 2020 թվականի պետական բյուջեից կատարելու համար:


1.2. Առկա խնդրի առաջարկվող լուծումը
Հաշվի առնելով վերը նշվածը՝ ներկայացվող նախագծով առաջարկվում է «Կուտակային հատկացումներ մասնակցի կենսաթոշակային հաշվին» միջոցառմամբ նախատեսված պարտավորությունները կատարելու համար ՀՀ պետական բյուջեի ազատ միջոցների հաշվին 2020 թվականի առաջին կիսամյակում հատկացնել համապատասխան միջոցներ: 

2. Կարգավորման առարկան
Ներկայացվող նախագծով առաջարկվում է «12005 Կուտակային հատկացումներ մասնակցի կենսաթոշակային հաշվին» միջոցառման գծով2020 թվականի առաջին կիսամյակի ծրագրային ցուցանիշն ավելացնել 8.6 մլրդ դրամով:
Գնահատականի համար հիմք են ընդունվել հետևյալ փաստացի ցուցանիշները.
	
	Ցուցանիշը
	հունվար
	Փետրվար
	մարտ
	ապրիլ
	միջին

	1
	Կուտակային հատկացում
	11,173,025
	6,657,320
	789,616
	12,493,487
	6,646,808

	2
	Հաշվետու ամսվա պարտավորությունների դիմաց մասնակիցների ռեեստրը վարողին փոխանցված կուտակային հատկացում (ըստ ՊԵԿ-Ի տրամադրած տվյալների)
	6,104,980
	6,124,847
	6,052,759
	4,065,796
	5,587,095

	3
	Հաշվարկային կուտակային հատկացում ըստ վարձու աշխատողների կողմից (համար) կատարված սոցվճարի
(սոցվճար x4)
	6,942,458
	7,315,819
	6,229,950
	6,311,560
	5,663,750



Հաշվի են առնվել նաև հունվար-ապրիլ ամիսների կատարողական (31.1 մլրդ դրամ) և 1-ին կիսամյակի ծրագրային (33.9 մլրդ դրամ) ցուցանիշները: 1-ին կիսամյակի մնացորդը կազմում է 2.8 մլրդ դրամ:
Մայիս, հունիս ամիսների համար հաշվարկվելիք կուտակային հատկացման չափը վարձու աշխատողների համար գնահատվել է 5.6 մլրդ դրամ (ըստ վերը նշված աղյուսակի 2-րդ և 3-րդ տողերի՝ հունվար-ապրիլ ամիսների միջինացված ցուցանիշի): 
Հաշվի  առնելով 1-ին կիսամյակի 2.8 մլրդ դրամ մնացորդը՝ 1-ին կիսամյակի համար պահանջվող լրացուցիչ հատկացման գումարը վարձու աշխատողների մասով կկազմի 8.4 մլրդ դրամ (5.6 x 2-2.8):
Անհատ ձեռնարակատերերի համար վճարման ենթակա կուտակային հատկացումը գնահատվել է 150 մլն դրամ (սոցվճարի գծով մուտքը 01.05-25.05.2020թթ. կազմել է 38 մլն դրամ, ամսական հատկացումը կկազմի դրա կրկնակին՝ 76 մլն դրամ):
Այսպիսով, մայիս, հունիս ամիսներին համար հաշվարկված (հաշվարկվելիք) կուտակային հատկացումների ֆինանսավորման համար անհրաժեշտ է լրացուցիչ հատկացնել 8.6 մլրդ դրամ:

3. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կապահովվի Օրեքնի 9-րդ հոդածի համաձայն՝ կատարված սոցիալական վճարի հիման վրա հաշվարկված կուտակային հատկացումների կատարումը 2020 թվականի հունիս ամսին (այդ թվում՝ մայիս ամսվա համար):







ՏԵՂԵԿԱՆՔ

«Հայաստանի Հանրապետության կառավարության 2018 թվականի դեկտեմբերի 26-ի N 1919-Ն որոշման մեջ փոփոխություններ կատարելումասին» ՀայաստանիՀանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելումասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:


ՏԵՂԵԿԱՆՔ

«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀայաստանիՀանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին

«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելումասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:





